
Kirish. 
Ilg‘or xorij tajribasini O‘zbekiston 

sharoitiga moslashtirish va uni amaliyotda 

samarali qo‘llash zamonaviy iqtisodiy 

siyosatning muhim yo‘nalishlaridan biridir. 

Xalqaro tajribadan foydalanishda 

muvaffaqiyatli modelni bevosita ko‘chirish 

emas, balki uni mamlakatning iqtisodiy, 

ijtimoiy, institutsional va huquqiy 

xususiyatlariga moslashtirish muhim 

hisoblanadi. Investitsiya siyosatida bunday 

yondashuv barqaror institutsional muhit, 

investitsiyalarni rag‘batlantirish va ularni jalb 

etish jarayonlarini yengillashtirish hamda 

ularning rivojlanish samarasini oshirish bilan 

uzviy bog‘liqdir. 

O‘zbekiston sharoitida xorijiy tajribani 

o‘rganish hududlarning investitsion 

salohiyatidan samarali foydalanish, investitsiya 

muhitini takomillashtirish, maxsus iqtisodiy 

zonalar va davlat-xususiy sheriklik 

mexanizmlarini rivojlantirish, shuningdek 

investitsiyalarni hududiy rivojlanish 

maqsadlari bilan uyg‘unlashtirish nuqtayi 

Uzb. - Mazkur maqolada hududlarga investitsiyalarni jalb qilish bo‘yicha ilg‘or 

xorij tajribasini O‘zbekiston sharoitiga moslashtirish va amaliyotda qo‘llash 

mexanizmlari tadqiq etiladi. Markaziy Osiyo davlatlari hamda O‘zbekiston bilan 

rivojlanish bosqichi jihatidan yaqin bo‘lgan mamlakatlarning investitsiya siyosati 

qiyosiy tahlil qilinadi. Maxsus iqtisodiy zonalar, davlat-xususiy sheriklik, infratuzilma, 

inson kapitali va raqamli boshqaruv kabi mexanizmlarning amaliy ahamiyati yoritiladi. 

Eng. - This article examines the mechanisms for adapting and practically applying 

advanced foreign experience in attracting investment to regions to the conditions of 

Uzbekistan. A comparative analysis of the investment policies of Central Asian countries 

and countries close to Uzbekistan in terms of development is conducted. The practical 

significance of mechanisms such as special economic zones, public-private 

partnerships, infrastructure, human capital, and digital governance is highlighted. 

nazaridan dolzarbdir. Mazkur maqolada ilg‘or 

xorij tajribasini O‘zbekiston sharoitiga 

moslashtirish va amaliyotda qo‘llash 

mexanizmlarini Markaziy Osiyo davlatlari 

hamda O‘zbekiston bilan rivojlanish bosqichi 

jihatidan nisbatan yaqin mamlakatlar tajribasi 

asosida qiyosiy tahlil qilinadi. 
 

Mavzuga oid adabiyotlar sharhi. 
Xorijiy investitsiyalar va hududiy 

investitsion jozibadorlikning nazariy asoslarini 

o‘rganishda J. Dunningning OLI paradigmasi 

xorijiy investitsiya qarorlarini egalik, joylashuv 

va ichkilashtirish ustunliklarining o‘zaro ta’siri 

bilan izohlaydi [1]. M. Porterning 

“raqobatbardoshlik olmosi” modeli esa 

hududning investitsion imkoniyatlarini ishlab 

chiqarish omillari, talab sharoitlari, tegishli va 

qo‘llab-quvvatlovchi tarmoqlar hamda firmalar 

strategiyasi va raqobati bilan bog‘laydi [2]. 

Mazkur nazariy yondashuvlar ilg‘or xorij 

tajribasini boshqa mamlakat sharoitiga 

moslashtirishda hududning mavjud iqtisodiy 

va institutsional ustunliklarini hisobga olish 

zarurligini ko‘rsatadi. 

Zamonaviy uslubiy yondashuvlarda 

investitsiya siyosatining samaradorligi faqat 

jalb qilingan kapital hajmi bilan emas, balki 

uning iqtisodiy va ijtimoiy natijalari bilan ham 

baholanadi. OECDning “FDI Qualities Policy 

Toolkit” hujjatida to‘g‘ridan-to‘g‘ri xorijiy 

investitsiyalarning unumdorlik va innovatsiya, 

ish o‘rinlari va ko‘nikmalar, gender tengligi 

hamda dekarbonizatsiyaga ta’sirini hisobga 

oluvchi siyosiy va institutsional yondashuvlar 

taklif etilgan [3]. UNCTADning “World 

Investment Report 2024” hisobotida esa 

investitsiyalarni fasilitatsiya qilish, ma’muriy 

jarayonlarni soddalashtirish, axborot ochiqligi 

va raqamli davlat xizmatlari investorlar uchun 

shaffof va qulay muhit yaratishning muhim 

vositalari sifatida baholangan [4]. 
 

Tadqiqot metodologiyasi. 
Tadqiqotda qiyosiy tahlil, ilmiy 

abstraksiya, induksiya va deduksiya, tasniflash 

hamda tizimlashtirish usullaridan foydalanildi. 

Mamlakatlar Markaziy Osiyo hududiga 

mansubligi va O‘zbekiston bilan iqtisodiy 

rivojlanish bosqichi jihatidan yaqinligi asosida 

guruhlandi. Ularning investitsiya siyosati 

maxsus iqtisodiy zonalar, davlat-xususiy 

sheriklik, infratuzilma, inson kapitali va 

institutsional mexanizmlar kesimida qiyosiy 

tahlil qilindi. 
 

Tahlil va natijalar muhokamasi. 
Qiyosiy tahlil natijalari xorijiy tajribani 

O‘zbekiston sharoitiga moslashtirishda 

iqtisodiy, ijtimoiy, institutsional va huquqiy 

omillarni kompleks hisobga olish zarurligini 

ko‘rsatdi. Globalizatsiya jarayonlarining 

chuqurlashuvi, xalqaro raqobatning kuchayishi 

hamda innovatsion rivojlanish omillarining 

ustuvor ahamiyat kasb etishi sharoitida ilg‘or 

xorijiy tajribalarni o‘rganish va ularni milliy 

sharoitlarga moslashtirish muhim ahamiyat 

kasb etmoqda. Bunda xorijiy tajribani bevosita 

ko‘chirib olishdan ko‘ra, mamlakatning 

rivojlanish darajasi, resurs salohiyati, 

boshqaruv tizimi, huquqiy muhiti hamda 

iqtisodiy va ijtimoiy xususiyatlarini hisobga 

olgan holda moslashtirish maqsadga muvofiq. 

Mazkur jarayonning muhim 

mexanizmlaridan biri - normativ-huquqiy 

bazani takomillashtirishdir. Ilg‘or tajribalarni 

joriy etish uchun tegishli normativ-huquqiy 

hujjatlarni ishlab chiqish va takomillashtirish 

hamda ularning samarali ijrosini ta’minlash 

lozim. Bu esa investorlar va tadbirkorlar uchun 

aniq, shaffof va barqaror muhit yaratishga 

xizmat qiladi. Shu bilan birga, institutsional 

tizimni rivojlantirish, davlat boshqaruvi 

samaradorligini oshirish va ma’muriy 

jarayonlarni soddalashtirish ham muhim 

mexanizmlar qatoriga kiradi. 

Amaliyotda qo‘llashning yana bir muhim 

yo‘nalishi xorijiy tajribani pilot loyihalar 

doirasida sinovdan o‘tkazishdir. Bu orqali 

xorijiy tajribaning mahalliy sharoitda qanday 

natija berishi baholanadi va zarur hollarda uni 

takomillashtirish imkoniyati yaratiladi. 

Keyinchalik esa muvaffaqiyatli tajribalar keng 

miqyosda joriy etiladi. Bunday yondashuv 

resurslardan samarali foydalanish va xatoliklar 

xavfini kamaytirishga xizmat qiladi. 

Ilg‘or xorij tajribasini joriy etishda inson 

kapitalini rivojlantirish ham asosiy omillardan 

biri. Malakali kadrlar tayyorlash, xalqaro 

tajriba almashinuvi, treninglar va ta’lim 

dasturlari orqali mutaxassislarning bilim va 

ko‘nikmalarini oshirish zarur. Shuningdek, 

raqamli texnologiyalarni joriy etish va 

innovatsion infratuzilmani rivojlantirish ilg‘or 

tajribalarni samarali qo‘llashda samarali vosita 

hisoblanadi. Elektron hukumat tizimlari, 

raqamli xizmatlar, axborot-kommunikatsiya 

texnologiyalari boshqaruv jarayonlarini 

soddalashtiradi va shaffoflikni ta’minlaydi. Bu 

esa xorijiy investorlarga qulay muhit yaratadi 

va iqtisodiy faoliyat samaradorligini oshiradi. 

Hududlarning iqtisodiy-ijtimoiy 

rivojlanishida investitsiyalarni jalb qilish 

bo‘yicha Markaziy Osiyo davlatlari tajribasi 

alohida ahamiyatga ega. Mintaqa mamlakatlari 

o‘zlarining tabiiy resurslari, institutsional 

tizimi va iqtisodiy ustuvorliklaridan kelib 

chiqib, investitsiyalarni jalb qilishning turli 

modellari va mexanizmlarini qo‘llamoqda. 

Xususan, investitsiya muhitini yaxshilash, 

erkin iqtisodiy zonalarni rivojlantirish, davlat-

xususiy sheriklikni kengaytirish hamda yirik 

infratuzilma loyihalarini amalga oshirish 

mintaqadagi asosiy yo‘nalishlar sifatida 

namoyon bo‘lmoqda. 

 

1-rasm. Hududlarning iqtisodiy-ijtimoiy rivojlanishida investitsiyalarni jalb qilish bo‘yicha 

Markaziy Osiyo davlatlari tajribasi [5-8] 
 

Markaziy Osiyo davlatlarining 

investitsiyalarni jalb qilish bo‘yicha tajribasi 

turli yondashuvlar va natijalar bilan 

tavsiflanadi. O‘zbekistonda erkin iqtisodiy 

zonalar va davlat-xususiy sheriklik 

mexanizmlarining rivojlanishi investitsiya 

muhitini yaxshilash hamda xorijiy kapital 

oqimini rag‘batlantirishga xizmat qilmoqda. 

Qozog‘istonda AIFCning tashkil etilishi 

mamlakatning mintaqaviy moliyaviy va 

investitsiyaviy markaz sifatidagi rolini 

kuchaytirishga xizmat qilgan. Qirgʻiziston va 

Tojikistonda energetika, xususan 

gidroenergetika sohasiga investitsiyalar jalb 

qilish ustuvor yo‘nalish sifatida tanlangan 

bo‘lsa, Turkmanistonda gaz va energetika 

sektori investitsiya siyosatining asosiy 

yo‘nalishlaridan biri hisoblanadi. Shu bilan 

birga, bu mamlakatlarda investitsiya hajmi va 

ochiqlik darajasi turlicha ekanligi kuzatiladi. 

Umuman olganda, Markaziy Osiyo 

davlatlari tajribasi investitsiya siyosatining 

samaradorligi institutsional islohotlar, 

iqtisodiy ochiqlik va infratuzilma rivojiga 

bevosita bog‘liqligini ko‘rsatadi. Ushbu 

tajribalar hududlarning iqtisodiy-ijtimoiy 

rivojlanishida investitsiyalarni jalb qilish 

mexanizmlarini takomillashtirish uchun 

muhim amaliy ahamiyatga ega. 

Markaziy Osiyodan tashqari, quyidagi 

rasmda O‘zbekiston bilan iqtisodiy rivojlanish 

bosqichi jihatidan nisbatan yaqin bo‘lgan 

mamlakatlar tajribasi ham qiyosiy tahlilini 

ko‘rishimiz mumkin.  

 

2-rasm. O‘zbekiston bilan iqtisodiy rivojlanish bosqichi jihatidan nisbatan  

yaqin bo‘lgan davlatlar tajribasi1 
 

O‘rganilgan davlatlar tajribasi shuni 

ko‘rsatadiki, Mo‘g‘uliston, Kambodja va Laos 

kabi Osiyo mamlakatlarida investitsiyalarni 

jalb qilishning o‘ziga xos modellari 

shakllangan. Mazkur mamlakatlarda eksportga 

yo‘naltirilgan ishlab chiqarish va maxsus 

iqtisodiy zonalarni rivojlantirish iqtisodiy 

o‘sishni rag‘batlantiruvchi omillardan biri 

bo‘lgan [9–11]. Marokash, Pokiston, Misr, Eron 

va Nigeriya kabi davlatlarda esa resurslarga 

asoslangan yoki aralash iqtisodiy model orqali 

investitsiyalarni jalb qilish tajribasi 

 
1Mavzuga oid ilmiy adabiyotlar hamda rasmiy internet manbalari asosida muallif tomonidan tayyorlangan. 

shakllangan. Ushbu mamlakatlar tajribasi 

O‘zbekiston uchun hududiy rivojlanish, sanoat 

diversifikatsiyasi va investitsiya siyosatini 

takomillashtirish nuqtayi nazaridan muhim 

qiyosiy tahlil manbai bo‘lib xizmat qiladi  

[12–16]. 

O‘zbekiston bilan rivojlanish bosqichi 

jihatidan nisbatan yaqin bo‘lgan Vyetnam, 

Hindiston, Indoneziya va Malayziya tajribasi 

investitsiya siyosatining yanada strategik va 

diversifikatsiyalashgan modelini namoyon 

etadi. Ushbu davlatlarda iqtisodiy o‘sish asosan 

eksportga yo‘naltirilgan sanoatlashtirish, 

maxsus iqtisodiy zonalar (SEZ), sanoat 

klasterlari va inson kapitaliga investitsiyalar 

orqali ta’minlangan [17-20]. Hindiston tajribasi 

alohida e’tiborga molik bo‘lib, mamlakatda 

liberallashtirilgan to‘g‘ridan-to‘g‘ri xorijiy 

investitsiyalar (FDI) siyosati va raqamli 

texnologiyalar hamda ishlab chiqarish sektorini 

rivojlantirish orqali global qiymat zanjirlariga 

chuqur integratsiyalashgan. Malayziya va 

Indoneziya tajribasi esa investitsiyalarni jalb 

qilishda sanoat zonalari, logistika 

infratuzilmasi va resurslardan samarali 

foydalanish muhimligini ko‘rsatadi.  

Turkiya va Ozarbayjon tajribasi 

investitsiyalarni jalb qilishda geografik 

joylashuv, energetika resurslari va yirik 

infratuzilma loyihalarining strategik 

ahamiyatini ko‘rsatadi [21; 22]. Ushbu 

mamlakatlar tajribasi ham O‘zbekiston uchun 

investitsiya siyosatini diversifikatsiya qilish, 

sanoat zonalarini kengaytirish va eksportga 

yo‘naltirilgan ishlab chiqarishni rivojlantirish 

nuqtayi nazaridan ilmiy-amaliy ahamiyatga 

ega. 

Qiyosiy tahlil investitsiyalarni jalb qilish 

siyosati resurslarga tayangan modeldan 

bosqichma-bosqich diversifikatsiyalashgan va 

institutsional islohotlarga asoslangan modelga 

o‘tib borayotganini ko‘rsatadi. Bunda tabiiy 

resurslar va geografik joylashuv investitsiyaviy 

imkoniyatlarni shakllantirsa, institutsional 

muhit sifati va iqtisodiy islohotlar darajasi 

ulardan samarali foydalanishga ta’sir etuvchi 

muhim omillar sifatida namoyon bo‘ladi. 

Tahlil natijalarini umumlashtirish 

investitsiyalarni samarali jalb qilishda barqaror 

va ishonchli institutsional muhit yaratish, 

ma’muriy jarayonlarni soddalashtirish, maxsus 

iqtisodiy zonalar va sanoat klasterlarini 

rivojlantirish, infratuzilmani modernizatsiya 

qilish, shuningdek, inson kapitali va 

innovatsiyalarga investitsiyalarni kuchaytirish 

ustuvor ahamiyatga ega ekanligini ko‘rsatadi. 

Shu nuqtayi nazardan, O‘zbekiston uchun 

ustuvor strategik yo‘nalish mavjud resurs 

salohiyatidan samarali foydalangan holda 

yuqori qo‘shilgan qiymatli, innovatsion va 

eksportga yo‘naltirilgan iqtisodiyotga 

bosqichma-bosqich o‘tishdan iborat. Bunda 

Markaziy Osiyo davlatlarining institutsional va 

infratuzilmaviy tajribasini Vyetnam, Hindiston 

va Malayziyaning eksportga yo‘naltirilgan 

ishlab chiqarish, sanoat klasterlari hamda 

global qiymat zanjirlariga integratsiyalashuv 

tajribasi bilan uyg‘un holda o‘rganish 

O‘zbekiston hududlari uchun mos investitsiya 

mexanizmlarini shakllantirishga xizmat qilishi 

mumkin. 
 

Xulosa va takliflar. 
Tahlil natijalari ilg‘or xorij tajribasini 

O‘zbekiston sharoitida qo‘llashda tayyor 

modelni bevosita ko‘chirishdan ko‘ra, 

mamlakat va hududlarning iqtisodiy, 

institutsional, resurs va infratuzilmaviy 

xususiyatlarini hisobga olgan holda 

moslashtirish hamda hududiy ixtisoslashuv 

bilan uyg‘unlashtirish ustuvor vazifa 

hisoblanadi. Markaziy Osiyo mamlakatlari 

tajribasi investitsiya siyosatida tabiiy resurslar, 

davlat sektori, energetika va xalqaro moliya 

institutlari muhim o‘rin tutishini ko‘rsatsa, 

rivojlanish bosqichi jihatidan yaqin boshqa 

mamlakatlar tajribasida sanoatlashtirish, 

maxsus iqtisodiy zonalar, eksport va global 

qiymat zanjirlariga integratsiya ustuvor 

ahamiyat kasb etadi. 

O‘zbekiston uchun xorijiy tajribani 

moslashtirishda normativ-huquqiy va 

institutsional muhitni takomillashtirish, pilot 

loyihalar asosida yangi mexanizmlarni 

sinovdan o‘tkazish, inson kapitalini 

rivojlantirish, raqamli boshqaruv vositalaridan 

foydalanish, maxsus iqtisodiy zonalar va 

davlat-xususiy sheriklik imkoniyatlarini 

hududlarning iqtisodiy ixtisoslashuvi bilan 

uyg‘unlashtirish muhimdir. Bunday yondashuv 

investitsiyalarni jalb qilishni hududiy iqtisodiy-

ijtimoiy rivojlanishning aniq maqsadlari bilan 

bog‘lash imkonini beradi. 

Shu nuqtayi nazardan, xorij tajribasidan 

foydalanishning asosiy mezoni uning 

O‘zbekiston sharoitiga mosligi, amaliy 

natijadorligi va hududlarning barqaror 

rivojlanishiga xizmat qilishi bo‘lishi lozim. 

